
1.  Zura
Zura edo egurra gizakiak duen antzinako baliabide naturalena da. Hori zaindu  ezean, amaitu egingo da. Gizakia da basoek zutik irautearen arduradun. Zuhaitzen mozketa eta landaketa kontrolatuz gero, zura amaigabe izango genuke.

Zura da zurgintza eta altzarigintzak duen oinarrizko gaia. Zuhaitzak negu hasieraren eta udaberriaren artean bota behar dira ontzea lortzeko. Zuhaitzak moztu eta garbitu ondoren (adarrak, hostoak, azala, etab.), zerrategira eramaten dira taulak atera eta salmentarako prestatzeko. Inausketaren eta zuraren soberakinak papera eta taula aglomeratuak egiteko erabiltzen dira. 

Zerrategiko prozesua bukatuta, zuraren lehortzeari ekiten zaio. Lehortzea  materiak berak sobera duen ura kentzeko prozesua da. Prozesu hori zurak  ingurunean duen hezetasun-maila bera lortzean amaitzen da.

Bi lehortze-prozesu daude:

· Lehortze naturala

Aire bidezko lehortze-prozesua da. Horixe da egokiena eta merkeena. Oholak bata bestearen gainean jartzen dira, estrabe edo listoi batzuk tartekaturik; tarte horietatik haizea pasatzen da eta zura apurka-apurka lehortzen da. Sistema honekin zuraren hezetasuna, gehienez, %14-16ra murrizten da, ingurunean dagoen hezetasunaren arabera. Zur hori instalazio barnealdean erabiliz gero, lehortze artifizial bat egingo diogu, eta zura jarri behar den toki berean eginez gero, naturalki lehortuko dugu.

· Lehortze artifiziala

Sistema honen bidez, lehortze naturalarekin baino hezetasun gehiago kentzen zaio zurari. Prozesu hau bestea baino garestiagoa da; hala ere, askoz azkarragoa da, egun gutxian egiten baita. Oholak labe batean sartzen dira, haize beroarekin eta lurrunarekin, nahi dugun hezetasun-mailara iristeko. 

Nahiz eta zur mota asko egon, denek ez dute zurgintza eta altzarigintzako lanetarako balio. Gehien erabiltzen den zura pinua da. Hala ere,  tokiaren arabera, inguruan dugun zura erabiltzen dugu askotan. Euskal Herrian,  antzina, gaztaina asko erabiltzen zen. Gaur egun, lehen eta bigarren mailako zurgintza eta altzarigintzan, egur tropikalez gain, haritza, pagoa, sapelia, intxaurrondoa, sipoa, etab. erabiltzen dira.

1.1.  Zuraren propietate nagusiak

Zuraren propietateak baldintza klimatologikoaren eta lurrazalaren araberakoak dira. Orain, zuraren propietate nagusiak aipatu eta azalduko ditugu:

· Dentsitatea 
Gorputz baten pisuaren eta bolumenaren arteko erlazioari deitzen zaio. Zuraren dentsitatea haren ur-kantitatearen araberakoa da.

· Hezetasuna

Zur bigunek zur gogorrek baino hezetasun handiagoa dute. Zuhaitz guztietan, azaleko hezetasuna bihotzekoa edo nukleokoa baino handiagoa da.

· Gogortasuna

Honek dentsitatearekin du erlazioa. Dentsitate handiko zurak dentsitate txikiko zurak baino gogorragoak dira. Halaber, hazten geldoak diren zuhaitzak, azkar hazten direnak baino gogorragoak dira.

· Uzkurdura eta hantura

Zuraren bolumena txikitu eta handitzearen propietateak dira. Zura lehorra dagoenean eta hezetasuna hartzen duenean puztu egiten da, hau da, bere bolumena handitu egiten da. Eta alderantziz, zur hezea edo moztu berria toki lehor edo bero batean sartuz gero, bere bolumena txikitu egiten da, hau da, uzkurtu egiten da.

· Higroskopikotasuna

Zura dagoen ingurumenaren arabera, hezetasuna hartu edo galtzeko duen propietatea da higroskopikotasuna.

1.2.  Zuraren gaixotasun eta akatsak
Zura lehortzeak garrantzi handia du haren amaierako kalitatean. Ez harritu,  lehortzea ongi egin ezean, zurak desitxuratzeak eta pitzadurak izatea. Zura erosterakoan, garrantzia duten ezaugarri batzuk kontuan izan behar dira:

· Ez dezala zartadurarik izan.

· Ez dezala adabegirik izan.
· Ongi begiratu oholaren luzeran okerdura eta kopadurarik izan ez dezan.
Zurean, hainbat akats eta gaixotasun topa ditzakegu. Hona hemen adibide batzuk:

· Kopatzea
Oholei agertzen zaizkien okerdurak dira, bai oholen pilaketa ongi egin ez izanagatik, bai zuhaitzaren enborra oker hazi delako. Zur horiek, behin moztuta ere, okertzera egiten dute; beraz, baztertu egin behar dira.

· Pipia 

Gaixotasun hau pipia izeneko intsektuak sortzen du, zura barrutik jaten du eta pipi-hautsa sortzen. Intsektu horrek 3 eta 6 mm arteko zuloak eragiten dizkio zurari kanpoaldean.

· Adabegiak

Zuhaitzaren adar iharren gorpuzkiak dira. Adabegiak dituen zurak bere balioa galtzen du, eta gainera lan egiteko zaila da. Adabegiak, askotan, oholetik askatu egiten dira eta, alderik alde, zuloa uzten dute. 
· Usteltzea

“Oilo hanka” izenez ere ezagutzen da. Arrakala erradial batzuk dira, lizunez beteak eta kiratsa darienak. 

· Kolaina
Zuhaitzaren enborreko bi geruzen arteko banaketa da. Gehienetan, egurraren izerdia izozteagatik gertatzen da neguko elurte edo haizeteen eraginez.

· Pitzadurak

Maiz sortzen dira oholen hegaletan eta muturretan. Gehienetan, zura azkar lehortzearen ondorio dira.

· Tipulatzea
Zuraren hariko pitzadurak dira. Bi geruzen arteko banaketa; hazkundeko akatsengatik, uzkurdura- edo kontrakzio-indarrengatik sortzen direnak.

1.3.  Ohol manufakturatuak
Ohol do taula hauek hiru multzotan banatzen ditugu:

· Ohol gainxaflatuak

Gainxaflatua xafla egitura duen ohola da. Ohol hauek zur-xafla meheak bata bestearen gainean jarriz osatuta daude. Xafla horiek hari edo hariaren kontra kolatzen dira; horrela, taula egonkor eta ezin hautsizko bat lortzen dugu. Gainxaflatuen lodiera 3 eta 30 mm bitartekoa izaten da.


· Ohol aglomeratuak edo partikulazko oholak

Ohol hauek presio bitartez kolaturiko zur-txirbil xehez osatzen dira. Partikula txiki horien formaren, neurriaren, kokapenaren eta lotzeko erabiliko den produktuaren arabera, hainbat mota sortzen dira. Gehienetan, zur bigunen partikulak erabiltzen dira. Mota honetako oholak egonkorrak dira, eta trinkotasun uniformea izaten dute; hala ere, nahiko hauskorrak dira eta gainxaflatuek baino trakzioen kontrako erresistentzia txikiagoa dute.
· Zuntzezko oholak

Zura txikitu ondoren sortzen diren zuntzezko elementuez egiten dira, eta horiek elkartuz, material egonkor eta homogeneoa lortzen da. Dentsitate askotako oholak lor ditzakegu, presioaren eta lotzeko erabiltzen den produktuaren arabera.
· Dentsitate ertaineko zuntzezko oholak: DM (Densidad Media)
Ohol hauek bi aurpegiak leunak dituzte. Fabrikazioa prozesu lehor baten bidez lortzen da. Zuntzak, erretxina sintetiko itsasgarri baten bitartez kolatzen dira. Taula hauek egitura uniformea dute, eta ehundura leunekoak dira. DMen lodiera 6 eta 40 mm bitartekoa izaten da.

Oholen pilaketa
 Oholak, tokiari etekina ateratzeko, bertikalean pilatzen dira. Azpialdean estrabe batzuk jartzen dira lurretik banatzeko; horrela, hezetasunetik eta beste faktore batzuetatik babesten du materiala.

1.4.  Xaflak

Zur meheak dira. Hauek zur-biribilkian datoz, eta norberari ongi datorkion neurrira moztu daitezke. Xaflen lodiera 0,2 eta 5mm bitartekoa izaten da. Zura pixkanaka desagertzen ari denez, xaflek zura modu errentagarrian erabiltzeko aukera ematen digute.

2. Marrazketa teknikoa

2.1.  UNE (Una Norma Española) arauak

Arau hauek beharrezkoak dira Europako edozein lurraldetan planoak ulertu eta piezak fabrikatu ahal izateko; horrela, marrazketan hizkuntza bera erabiltzen dugu. Planoak UNE siglekin izendatzen dira, eta, bestetik, zenbaki bat eramaten dute. 

Adibidez, UNE 25.018: lehen bi zenbakiak laneko batzorde teknikoari dagozkio eta, ondorengoak, batzorde horren ordena-zenbakiari.

Marrazketa-arau amerikarrak ere badaude, eta horiek bisten kokapenagatik bereizten dira; aurreko bistaren inguruan marrazten dira beste bistak ere (goitiko bista, albotiko bista…), eskuinerantz, 90º-ko errotazioa emanez azaltzen dira 

Arau hauek honela sailkatzen dira:

· Edukiari begiratuta

· Arau absolutu edo zientifikoak. Zientzia eta teknikaren kontzeptu multzoa.
· Industria-arauak. Hauek honako multzoetan banatzen dira:

· Kalitate-arauak: produktuen kalitatea, zehaztasuna eta ezaugarriak azaltzen dizkigute.

· Dimentsio-arauak: produktuaren dimentsioa, itxura eta irudikapena zehazten dizkigute, eta fabrikatutako piezen perdoi onargarria erregulatzen dute.

· Aplikazioari begiratuta

· Nazioarteko arauak.

· Estatuko arauak.

· Enpresa-arauak.
2.2.  Bistak

Industria-pieza baten aurpegi guztien irudikapenei bistak deritze. Horiek ortogonalean proiektatzen dira, horien aurpegien planoak paraleloki adieraziz. 

Pieza baten irudikapena egin eta zehazteko, bista nagusitzat ezaugarri gehien duen aurpegia edo aldea aukeratuko dugu; horri aurretiko bista deritzo. 

Bisten izendapena honako hau da: 

· Aurretiko bista 

Piezaren bista nagusia da. Bista honek piezaren ezaugarriez gain luzera eta garaiera adierazten dizkigu.

· Goitiko bista

Izen hau darama goitik begiratutako bistak. Pieza lurrean edo mahai gainean jarri eta goitik ikusten ditugun ezaugarriez gain, luzera eta zabalera ere adierazten dizkigu.

· Albotiko bista 

Hau pieza albotik begiratuta ikusten den bista da. Piezaren albokotiko ezker-bistari ezker-profila deritzo, eta, eskuinekoari, eskuin-profila. Ikusten diren ezaugarriez gain, piezaren garaiera eta zabalera adierazten dizkigu.

· Azpitiko bista

Goitiko bistaren aurkako bista da. Hark bezala, piezaren luzera eta zabalera adierazten dizkigu.

· Atzetiko bista

Aurretiko bistaren aurkako bista da. Hark bezala, piezaren luzera eta garaiera adierazten dizkigu.

Bistak marrazteko arauak:

· Lehenik, aurretiko bista aukeratu eta marraztu.

· Ondoren, piezaren eskuin-profila aurretiko bistaren ezker aldean jartzen da.

· Ezker-profila aurretiko bistaren eskuin aldean jartzen da.

· Goitiko bista aurretiko bistaren azpian jartzen da.

1. Ariketa:   Atera pieza honen aurretiko, goitiko eta albotiko bistak.

2.3.  Akotazioak

Honen helburua piezaren dimentsio guztiak azaltzea da. Langileak, planoa begiratuta, neurri guztiak argi izan eta, neurririk hartu gabe, pieza hori egiteko gai izatea du helburu. Lerroen dimentsio-balioa milimetrotan adieraziko da, eta, dimentsio angeluarrak, gradutan. Akotaturiko neurriak piezaren benetako neurria azalduko digute, nahiz eta planoa beste eskala batean egon.

2.4. Lantegiko marrazketa eta ebaketak

Zurgintzan, ahal izanez gero, planoak tamaina naturalean marrazten dira. Ebaketak ere, orokorrean, bertan marrazten dira. Piezaren ezkutuko xehetasunak ere azaldu behar dira planoetan; horretarako, piezari ebaketak egingo dizkiogu.

2.5.  Eskalak

Eskala deritzo pieza baten planoan ageri den marrazkiaren neurriaren eta benetako neurriaren arteko erlazioari. Sarritan, piezaren tamainaren arabera, planoan ere handiago edo txikiago marraztuko dugu. Horrela, akotatuta egon gabe ere, piezaren neurriak zein diren jakin dezakegu, planoan bertan neurtuta.

Eskalaren irudikapena honela azalduko dugu, adibidez (1:10), non 1 zenbakia planoan erabiltzen den neurri-unitateari dagokion, eta, 10 zenbakia benetako neurriaren unitate-zenbakien baliokideari. Horrek planoan marrazten den unitate bakoitza errealitatean 10 unitateren baliokidea dela adierazten digu.

Hala ere, ahal den guztietan, pieza neurri naturalean marraztu behar da; hau da, planoa marraztean, piezaren benetako neurriak erabiliko ditugu.

2.6.  Ikur-sistema
Mihiztadurak markatzeko eta egiteko erabiltzen ditugun ohiko ikurrak dira, baita  piezaren alde ona zein den jakiteko ere. Beharrezkoa da piezak mekanizatu aurretik ongi markatzea, okerrik egon ez dadin; ikurrak horretarako erabiliko ditugu. Ikur hauek piezaren alde onean markatuko ditugu. 

2.6.1. Ikurren erabilera

· San Andres gurutzea
Pieza bertikaletan, (A) langeta edo luzerakoetan markatuko dugu, eta (B), zeharrekoetan. Pieza guztiak elkarrekin markatzen dira. San Andres gurutzea, pieza gutxi diren kasuetan, 3 itxuradun ikurrarekin ordezka daiteke. (1. irudia)

· A itxurako ikurra
Pieza horizontaletan, A ikurra erabiliko dugu zeharrekoetan. Horiek ere batera markatzen dira. (2. irudia)

Armazoi edo egitura bat baino gehiago balira, bakoitzari zenbaki bat 
jarriko genioke.

2.7. Marraketa eta lan-prestakuntza
Zurginak egin beharreko lanaren marrazkia esku artean duenean, horren profila eta ebakidurak tamaina naturalean marraztuko ditu taula edo paper batean. Lotura bakoitzerako erabiliko diren mihiztadura-xehetasunak ere azalduko ditu. Piezen neurriak, akotazioaren bidez edota 1:1 eskalan marraztuta egonda, planoan bertan har ditzakegu. Neurri horien bidez, zur- eta material-orria beteko dugu.

Egin beharreko lanak pieza kurbatuak baditu, txantiloiak prestatu beharko ditugu. Horiek kartoian, kartoi mehean, okumean, etab. egin daitezke. Profil simetrikoko piezentzat nahikoa da pieza erdiaren txantiloia egitea.

Mekanizatzen hasi aurretik, beharrezkoa da piezak ongi markatzea, mihiztadurak, artekak, kaxak, etab. Prozesu hori ongi egin ezean, denbora eta material asko galtzen da. Profil bereko pieza asko ditugunean, txantiloi bat egiten da eredu bezala erabiltzeko; hau da, pieza guztiak markatzeko. 

2.7.1. Lan-prestakuntza serie-fabrikazioan

· Lehenik, mekanizatu beharreko objektuaren planoak egingo dira, xehetasun guztiak ongi azalduz. 
· Zurginak eraikitze-sistema lasterrenean egin beharko ditu lanak. Horretarako, lana nola eta non eta zein makinatan egin pentsatu beharko du.

· Ondoren, planoen bidez, neurriak atera, zatikatzea egin eta zur- eta material-orria (3. irudia) beteko du.

· Zurginak, lehenik, pieza handienak aterako ditu eta, ondoren, soberakinekin pieza txikiak.

· Planoa ongi begiratuta, fabrikazio-orria (4. irudia) prestatzen du. Orri horrek bi eragiketa ditu: zur-oharra eta eragiketa-ordena.

Zur- eta material-orria
Orri honetan eraikuntzan erabiliko dugun zuraren zatikatzea adieraziko dugu. Piezen neurri eta azalpen guztiak idatziko ditugu; zur mota, luzera, zabalera, lodiera, unitateak, izendapena, etab. Piezei, gutxi gorabehera, 10 mm gehiago ematen zaie, ondoren, arbastatu eta neurrira uzteko.

Erabili beharreko material guztia obran izatea oso garrantzitsua izaten da, batez ere denbora aurrezteko. Horretarako, erabiliko ditugun material guztien oharra egingo dugu.  

     Zur-oharra

Zur-oharrak, zatikatzea egin ondoren, piezak zein neurritan utzi beharko diren azaltzen digu. 

     Eragiketa-ordena
Laneko fase guztiak era koordinatuan idatzi beharko dira. Fasez aldatzeko, aurrekoa egiaztatu beharko da.

(3. irudia)

	LANGILEA:
	DATA:

	IZENDATZEA:
	AGIRI ZENBAKIA:

	KANTITATEA:
	IKASTURTEA:


	PIEZEN IZENDAPENA
	PIEZA KOPURUA
	LUZERA    ( mm)
	ZABALERA  (mm)
	LODIERA  ( mm)
	NEURRI KUBIKOA                

( m3)
	ZUR MOTA

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	


	                                                       MATERIALAK

                                                             

	
	
	

	
	
	

	
	
	

	
	
	


	                                     ZUR ETA MATERIAL ORRIA


(4. irudia)

                             FABRIKAZIO ORRIA     

IZENA:
              Zbk.:
ABIZENAK:                                                                                                                     Plano-zbk.:
DATA:
     Ikasturtea:
                                                             Zur-oharra
	 Pieza-

kopurua    
	            Landutako zuraren neurria 

Luzera           Zabalera              Lodiera

   (mm)                (mm)                   (mm)
	 Zur mota
	        Izendapena

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	


                                                          Eragiketa-ordena
	Fase-

zbk.
	   Lan-tokia
	       Izendapena
	             Denbora

Aurreikusitakoa             Erabilitakoa
	   Pieza- begiztapena

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


3. Neurketa- eta markaketa-tresnak
Datozen lerroetan neurketan eta markaketan erabiltzen diren tresnak aipatuko ditugu.

3.1.  Metro tolesgarria
Metro bateko luzera du eta  lau zatitan ireki eta tolestatzen da. Mota arruntena plastikozkoa izaten da.

3.2.  Neurketa-zinta
Zurginaren ezinbesteko tresna da. Kaxa baten barruan biribilkian jasotzen den zinta batez osatua dago, flexometroa ere dei diezaiokegu. Zintaren muturrean duen kakoak piezaren barneko eta kanpoko neurketak egiteko aukera ematen digu. 

3.3.  Arkatza

Zurginak markatzeko eta trazatzeko mina gogorreko arkatzak erabiltzen ditu, mina bigunekoak azkar higatzen baititu. Krokisak egiteko, berriz, mina biguneko arkatzak erabil ditzake.

Gomendagarria izaten da arkatzaren punta zorrotz izatea, markaketan egiten diren marrek argiak, zehatzak eta uniformeak izan behar baitute.

3.4.  Eskuaira

Tresna hauek 90º edo 45º-ko angeludun marrak marrazteko eta egiaztatzeko erabiltzen dira. Luzera askotakoak daude; gehienetan, 300 mm luzekoak dira. Eskuairen heldulekua zurezkoa, burdinazkoa edota plastikozkoa izan daiteke.     

3.5.  Eskuaira faltsua 

Tresna honek duen ezaugarri nagusia honako hau da: xafla edozein angelutara doitzen dela. Horrela, behar dugun angelua marraztu edo egiazta dezakegu.

3.6.  Gramila
Zurean marra zuzen eta paraleloak markatzeko erabiltzen den tresna da. Alboetako batean altzairuzko punta zorrotz bat du, eta, horren gidaria neurrira jarriz, markaketari ekiten zaio. Kasu batzuetan marren zehaztasuna ez da beharrezkoa izaten; horrelakoetan, eskua erabil dezakegu eta gidaritzat hatz puntak.

3.7.   Kalibrea

Gaur egun oso tresna garrantzitsua da lantegietan. Hauekin, piezen edota barautsen lodiera eta diametroa neur dezakegu; kanpokoa zein barnekoa. Erregela arrunt bat da, baina honek noniusa du. Noniusa zehaztasuna areagotzeko sistema bat da, horren bidez milimetro-hamarrenak neur ditzakegu. 

  [image: image9.jpg]


                               

4. Tailerreko erreminta eta makinak

4.1.  Eskuko erremintak
4.1.1.          Bankua

Zurginak bere lanak egiteko erabiltzen duen mahaiari deritzo bankua. Oso  sendoa da. Bertan, erremintak uzteko tokia ere badu. Lan egitean, piezak mugi ez daitezen, prentsa bat du.

4.1.2.          Ebakitze-euskarria

300 x 100 milimetroko taula batez osatua dago. Bi estrabe ditu muturretan tope egiteko. Zurgintzan, eskuz zerratzean, piezak bermatzeko erabiltzen da. 

4.1.3.          Bihurkinak

Bihurkina puntan ahoa duen altzairuzko hagaxka bat da, eta, beste muturrean, heldulekua du. Erreminta hauekin torloju eta gabilak atera eta sartuko ditugu altzarietan. Mota eta neurri askotakoak daude; dena dela, gehienak lauak edo izardunak izaten dira. Torloju mota bakoitzarentzat behar dugun bihurkina ongi aukeratzeak garrantzi handia du, haren punta torlojuaren buruan ongi sartu behar baita.

4.1.4.          Kurrikak

Erreminta hau asko erabiltzen da zurgintza eta altzarigintzan. Gehienetan, zuretik iltzeak ateratzeko erabiltzen da, baina alanbrea eta kableak mozteko ere erabil daiteke. Bi helduleku artikulatuz osatua dago.

4.1.5.          Mailua eta zurmailua

Mailua kolpeak emateko eta iltzeak sartzeko erabiltzen da. Zurezko heldulekua du alde batean, eta, beste muturrean, altzairuzko burua. 

Zurmailua, berriz, zurezkoa izaten da. Zurgintzan, trintxak eta piezak jotzeko erabiltzen da. 

4.1.6.          Egozkailua

Burdinazko edo altzairuzko tresna da. Iltzearen burua zur barnean sartu eta ezkutatzeko erabiltzen da. 

4.1.7.          Arraspa

Erreminta hau altzairu tenplatuz egina dago eta heldulekua zurezkoa edota plastikozkoa izan daiteke. Hortz tankerako batzuk ditu, zura marrusketaz leuntzeko. Erreminta honekin, aurrerakoan egin behar da indarra. Gehienbat, arbastatzeko eta profilatzeko erabiltzen da. Hiru motatakoak izan daitezke duen hortz-kopuruaren arabera; zakarrak, ertainak eta leunak. Itxurari dagokionez honelakoak daude: lauak, hiruki formakoak, biribilak eta erdibiribilak.

4.1.8.          Karraska

Erreminta hau arraspak egindako marrak ezabatzeko erabiltzen da. Haiek bezala, altzairu tenplatuz egina dago. Arrasparen ezaugarri berberak ditu; honek, ordea, hortz txikiagoak ditu, eta karraskek uzten duten akabera arraspek uzten duena baino leunagoa da.

4.1.9.         Arrabota

Erreminta hau 200 eta 250 milimetro arteko luzeraduna izan ohi da. Zurezkoa edo altzairuzkoa izan daiteke. Bere oinarriaren erdialdean 45º-ko irekidura du, non hortz bat kokatzen den zura arrabotatzeko. Tresna hau arbastatze-eragiketetan eta akaberetan erabiltzen da.

4.1.10. Kurbia

Tresna hau arrabota luze bat da. 500 eta 900 milimetro artekoa izan daiteke eta arrabota arrunta baino zabalagoa da. Gainazal luzeak eta zabalak arrabotatzeko erabiltzen da. 

4.1.11. Esku-zerra 

Erreminta hau altzairuzko xafla luze eta malgu batez osatua dago. Xafla horren zabalera estuagoa da mutur aldean helduleku aldean baino. Ebaketa lasterrak, handiak eta zehaztasun gabekoak egiteko erabiltzen da. Zerra hauen hortzak okerturik egon behar dute, ezker eta eskuinera tartekaturik.  

4.1.12. Zerra puntaduna

Erreminta hau edozein oholetan zuloa egiteko erabiltzen da. Adibidez, harraska, bitrozeramikak, etab., sukalde gainean ezartzean. Zerra arruntak baino xafla estu, luze eta malguagoa du. 

4.1.13. Esku-zerra bizkarduna

Xafla zabal batez osatua dago, eta goialdean, sendogarri bat darama gogorragoa izan dadin. Beste muturrean kirten itxia du. Esku-zerra honekin ebaketa zehatzak lortzen dira. Estrabe luzeak mozteko eta mihiztadurak egiteko erabiltzen da.

4.1.14. Trintxa, eskoprea eta gubia

Trintxa altzairu tenplatuz egina dago eta zur edo plastikozko heldulekua du. Ertzak alakatuak edo ez-alakatuak izan ditzake. Tresna hau erabiliz, mihiztadurak eta artekak egin eta burdineriak txertatzen dira. Zabalera askotakoak daude, 3 eta 50 milimetro bitartekoak.

Eskoprea trintxaren antzekoa da. Honen orria zabala baino lodiagoa delako bereizten da. Trintxa baino sendoagoa da eta kaxa laukizuzen handiak eta sakonak egiteko erabiltzen da. Zabalera 4 eta 26 milimetro bitartekoa izan daiteke. 

Gubia trintxaren antzeko erreminta da. Orria kurbatua izatea da duen ezberdintasuna, trintxak ez bezala. Gubiaren arabera, hainbat profiletako arkuak lor ditzakegu. Zizelkatzeko ez ezik, burdineria biribilak doitzeko ere erabiltzen da. Zabalera 4 eta 35 milimetro bitartekoa izaten da. 

      Trintxak                                    Eskoprea                                   Gubiak

       4.1.15.         Finkapen-erremintak

Erreminta hauen funtzioa mihiztadurak kolatzean, konformatuetan eta piezak mekanizatzean, elkarrekin ongi finkatzea da. Mota askotakoak daude: sarjentak, barailak, pistola-kirtendun sarjentak, finkapen-torlojuak, prentsa-torlojuak, zinta- eta xafla-barailak, eskuaira-barailak, eskuaira-faltsuko barailak, etab. 

4.2.  Eskuko erremintak zaintzea eta mantentzea
Lanak ongi egiteko eta akabera ona emateko, ezinbestekoa da erreminten hortz edo ahoa zorrotz eta egoera onean izatea. Erreminta kamutsekin arriskuak izaten dira; zurgintzan behar baino indar gehiago egin beharko da eta istripua izateko aukera asko dugu; halakoetan, akabera ere, ez da oso ona izaten. Erremintak zorrozteko bi era daude: eskuz edo makinaz. Guk eskuz nola zorrozten diren ikusiko dugu; horretarako, bi prozesu daude:

4.2.1.  Zorroztea

Erreminta koskatua, kamutsa edota higatuta dagoenan, zorroztu egiten da. Eragiketa hau esmerilean egiten da. 

Trintxa zorrozteko, haren orria ongi finkatu behar da esmerilaren oinarrian; behar duen inklinazio-angelua eman eta alde batetik bestera mugitu. Eragiketa honek arrisku bat du; erremintaren orria asko berotzen dela eta bere tenplaketa gal dezakeela. Hori gerta ez dadin, ezinbestekoa da iraganaldi txikiak egitea, eta, noizean behin, uretan sartzea, hoztu dadin.

4.2.2. Fintzea

Eragiketa honek esmerilean zorroztu ondoren agertzen den bizarra kentzea du helburu. Hori zorroztarrien bidez lortzen da. Erremintak errazago irrist egin dezan, olioz edo urez busti ditzakegu harri horiek. 

Trintxaren orria harriaren gainean ongi finkatuta dugunean, indar piskat eginez,  zortzi tankerako formak egingo ditugu; ondoren,  alakaren aldetik gauza bera egingo dugu; oinarri txikiagoa duenez, lerro zuzenak ere egin daitezke. Eragiketa horiek tartekaturik egiten dira, goitik eta behetik, bizarra desagertu arte. Zorroztarrien higadura uniformea izan dadin, erreminta alde guztietatik pasatzen saiatu behar da.

4.2.3. Mantentzea

Erremintak egoera onean eduki behar dira haien errendimendua ona izan dadin. Horretarako, honako arau hauek kontuan izango ditugu:

- Kola, grasa eta antzeko produktuekin ibili ondoren, ongi garbitu eta olioztatu, herdoildu ez daitezen.

- Bihurkinen ahoak garbi eduki, torlojuak irrist egin ez dezan.

- Ebakitzeko-erremintak egoera onean eta zorrotz eduki.

- Erreminta guztiak ongi antolatuta izan.

4.3.  Makina eramangarriak

Makina-erreminta hauen ezaugarri nagusia da lantegitik obrara eraman ditzakegula, bertan erabili eta lana errazteko.
4.3.1. Zulagailua

Makina-erreminta hau asko erabiltzen da. Barautsak barauts-ahoan jarzen dira. Gaur egungo zulagailu gehienetan, botoi baten bidez, motorraren eskuin- edo ezker-biraketa aukera dezakegu. Beste botoi baten bidez, berriz, zulagailu kolpekaria jar dezakegu abian. Sistema hori paretan edo lurrean zuloak egiteko erabiltzen da, harri, adreilu, portzelana edota hormigoian, hain zuzen.

Hiru barauts mota erabili ohi dira:

Zurerako: 

Hauek muturrean ziztailu bat daramate eta zurerako soilik erabil ditzakegu.

Burdinarako:

Hauek ez daukate ziztailurik eta burdinarako zein zurerako erabil ditzakegu.

Hormigoirako:

Hauek muturrean widiazko plakatxo batzuk daramatzate; adreilu, harri, portzelana edota hormigoia zulatzeko bakarrik erabil ditzakegu.

4.3.2. Zulagailu zutabeduna

Makina-erreminta honetan zulagailua bertikalean dago, eta mahaitxo bat du bertan piezak ezartzeko. Gehienbat, doitasuneko lanak eta serieko lanak egiten dira tersna honekin. Barautsa barauts-etxean jartzen da eta, bolante baten bidez, zulagailua jaitsi egiten da; beste bolante baten bidez, mahaitxoa gora eta behera mugitzen da.

4.3.3. Bateriadun bihurkina

Makina-erreminta hau oso erosoa da lan askotarako. Torlojuak eta gabilak sartu eta ateratzeko erabiltzen da. Bateria baten bidez funtzionatzen du. Hori kargatzea besterik ez behar ibil dadin. Kasu batzuetan barautsa jar diezaiokegu zuloak egiteko. 

4.3.4. Banda-lixagailua

Makina-erreminta hau arbastatzeko eta makinek uzten dituzten markak kentzeko erabiltzen da. Gorputz sendo batez osatua dago, pisutsua, eta bere oinarrian bi gurpilen artean lixa-banda bat ezartzen zaio. Hainbat lixa mota dago haren alearen arabera, zakarretik leunera. Makina honek zura erraz arbastatzen du.
[image: image63.jpg]


                                          

4.3.5. Lixagailu orbitala

Makina-erreminta honek bandadunak baino pisu gutxiago du. Ez du zura hark bezain erraz arbastatzen. Dardararen bidez dabil eta kasu, batzuetan, biratu ere egiten du. Tresna honen oinarria kuxin bat da eta horri itsasten zaio lixa. Lixagailu hauek, gehienetan, akaberetan erabiltzen dira. Akaberaren kalitatea lixaren alearen araberakoa izango da.

4.3.6. Ingletagailua

Makina–erreminta honen bidez, estrabe edo zurezko piezak luzeran eta zabaleran ebaki daitezke. Horrek beste aukera batzuk ere ematen dizkigu, angeluak eta alakak egitea, adibidez. 

4.3.7. Inguratzeko zerra

Makina-erreminta hau oso erabilgarria da zurgintza eta altzarigintzan. Honen bidez, ohol manufakturatuez gain, zurezko oholak ere ebaki ditzakegu. Ebaketa kurbatuak egin ditzake. Gehienetan, ebaki dezakeen sakontasun handiena 50 milimetrokoa izan ohi da, nahiz eta bere ebakitze-gaitasuna orriaren luzeraren eta motorraren indarraren arabera egongo den. Zerra-orriak kamusten direnean, aldatu egin behar dira.

4.3.8. Fresatzeko makina

Zurgintza eta altzarigintzan aukera asko ematen dizkigun makina-erreminta da. Honekin, hainbat lan egin ditzakegu: artekatu, molduratu, jan, etab. Biratzen duen ardatz bat du eta bertan ezarriko dugu fresa. Fresa mota asko daude; lanaren arabera, bat edo beste aukeratuko dugu. 

4.3.9. Arrabotatzeko makina 

Makina-erreminta hau ertzak eta janguneak prestatzeko oso erabilgarria da. Zurgintzan asko erabili ohi da zura jateko; adibidez, ateetan. Askotan, ateak lurra ukituz herrestatzen dira, eta, kasu horietan, arrabota erabiliko dugu beheko zatia jateko. Makina honen abantailarik handiena da obran erabil dezakegula, eta beste makina eramangarriek bezala, denbora asko aurrezten digula. 

4.3.10. Galletagailua

Makina-erreminta hau mihiztaduren antzeko funtzioa duten lanetarako sortua dago. Mihiztadura horiek kaxa eta mihiarekin lortzen dugunaren antzeko funtzioa dute, haiek bezain sendoak izan ez arren. Galletagailuak zurezko disko lau obalatuak erabiltzen ditu gorputz bat bestearekin itsasteko. Fresa-disko bat da, eta artekatu egiten du, bertan galleta txertatuz. Makina hau oso erabilerraza da. 

4.3.11. Tubilloigailua

Galletagailuaren funtzio bera du; honek, ordea, galletak erabili ordez, tubilloiak erabiltzen ditu. Tubilloiak zurezko estrabe zilindrikoak dira eta diametro askotakoak daude. Ebakita edo estrabeetan eros ditzakegu. Lan bakoitzerako, behar dugun tubilloia aukeratuko dugu, materialaren lodieraren arabera eta lortu nahi dugun sendotasunaren arabera. Makina-erreminta honek diskoaren ordez, bi fresa erabiltzen ditu zulatzeko, eta galletagailua bezala, erabiltzeko oso erraza eta praktikoa da. Fresak tubilloiaren diametro berekoak izan behar dute.

4.4.  Lantegiko makina handiak

Makina hauek oso arriskutsuak dira, nahiz eta gaur egun segurtasunari garrantzi handia eman eta segurtasun-babes asko izan. Hargatik, makinen segurtasun-arau eta babes guztiak erabiliko ditugu. Zurgintzan eta altzarigintzan topa ditzakegun makinak hauek dira, besteak beste:

4.4.1. Zinta-zerra

Makina honek bi bolante handi ditu, bat goian eta bestea behean. Zinta-zerra bertatik irristatuz mugitzen da, bira osoak emanez. Zerra pasatzen den tokian eta pieza kokatu behar dugun tokian mahai sendo bat du. Makina hau, gehienbat, zurezko oholak ebakitzeko erabiltzen da. Bi eratara erabil dezakegu, mahai askean edota euskarriarekin. Mahai askean, ebaketa kurbatuak, zehaztasun gabeko ebaketak eta pieza lauak ebakiko ditugu; euskarria, berriz, zabalera bereko ebaketak egiteko erabiliko dugu.

Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Makina erabili ondoren, ongi garbitu.

4.4.2. Arrabotatzeko makina

Oholak zatikatu ondoren, zura landu egin behar da. Zinta-zerrak uzten duen akabera oso zakarra da. Zura behar dugun neurrian uzteko, lehenik, arrabotatik pasako dugu. Makina hau bi mahai luzez osatua dago, eta horiek bi orgen gainean muntatuak daude. Mahai horiek gora eta behera mugi daitezke, behar dugun sakonera jarriz. Bien erdian ardatz zilindriko bat du, eta horrek  lau hortz ditu. Hortzek mahaiaren zabalera dute. Makina hau aurpegia eta ertzak egiteko erabiltzen da. Lehenik aurpegia egiten da eskuaira ona izan dezan. Alde batean euskarri bat du pieza bertan bermatzeko. Gehienetan, 90º-ra arbastatzen da, baina, nahi izanez gero, euskarriari beste angelu bat eman diezaiokegu. 
Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Makina erabili ondoren, ongi garbitu.

4.4.3. Lodieran arrabotatzeko makina

Aurpegia eta ertza arrabotatu ondoren, makina honekin pieza neurrian utziko dugu. Behar dugun neurria jarri, eta pieza aurpegitik eta ertzetik pasako dugu eta nahi dugun zabaleran eta lodieran utzi. Mahai mugikor batez osatua dago, eta neurria guk geuk ezarriko diogu; batzuetan botoi bidez, eta beste batzuetan eskuz, bolante bidez. Goialdean lau hortzez osaturiko ardatza du; hasieran eta bukaeran, berriz, pieza bultzatzeko gurpilak ditu. Zurginak pieza alde batetik sartu eta bestetik jasoko du.

Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren babes-elementu guztiak ongi jarrita daudela ziurtatu.
- Makina erabili ondoren, ongi garbitu.

4.4.4. Eskuaragailua

Zerra honekin ohol edo estrabeak luzeran eta zabaleran ebaki ditzakegu. Gehienetan, ohol manufakturatuak ebakitzeko erabiltzen da, baina egur trinkoa ere ebaki dezakegu. Material bakoitzerako, disko egokia aukeratu behar da. 

Makina hau mahai finko batez osatua dago, eta erdian ardatz bat du. Han hortz-disko bat du, eta, eskuinean, euskarri bat. Ezkerrean orga bat du, aurrera eta atzera mugitzen dena; ohola bertan bermatu eta horren laguntzaz ebakitzen da. Materialaren lodieraren arabera, bolante baten bidez, diskoa igo edo jaitsi egiten da, eta, beste bolante baten bidez, diskoari inklinazio-angelua eman diezaiokegu. Diskoaren hortzak materialetik 15 edo 20 mm gorago ateratzen direla jarriko ditugu.
Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Diskoa ongi aukeratu.

- Makina erabili ondoren, ongi garbitu.

4.4.5. Fresatzeko makina edo tupia

Zurgintza eta altzarigintzan erabilera gehien duen makina da, baita arriskutsuena ere. Erabilera asko ditu: mihiztaduretarako, diskoekin zerratzeko, moldurak egiteko, artekatzeko, mihiak egiteko, pieza kurbatuak molduratzeko, etab. Mahai sendo bat da, eta erdian ardatz bat du. Ardatz horrek ezker-eskuin bira dezake. Ardatz horretan ezarriko dugu fresa. Ardatzaren bi aldeetan pieza bermatzeko euskarriak ditu. Pieza asko eta estuak direnean, bultzatzeko elikagailua erabiliko dugu. 
Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren barnealdea ongi garbitu, aldizka; hautsa kendu eta koipeztatu.
- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Fresa ongi finkatuta dagoela ziurtatu. 
- Elikagailua erabili, aukera dugunean.
- Makina erabili ondoren, ongi garbitu.

4.4.6. Eskopre-makina

Bi motatakoak daude, fresa eta kate bidezkoak. Biek funtzio bera dute: kaxak irekitzea. Fresak kaxaren ertzak biribilduak uzten ditu; kateak, berriz, zuzenak. Pieza bermatzeko, mahai bat du, eta, bertan, euskarri bat. Mahaia gora eta behera mugitzeko, bolante bat du; ezker-eskuin mugitzeko, beste palanka bat. Fresa edo katea sartzeko ere beste palanka bat du. Makina hau bi besoz lagunduta erabiltzen da; ezkerrarekin, pieza ezker-eskuin mugituko dugu, eta, eskuinarekin, sakonera emango diogu.  

Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 
- Makinaren barnealdea ongi garbitu, aldizka; hautsa kendu eta koipeztatu.
- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Pieza ongi helduta dagoela ziurtatu. 

- Makina erabili ondoren, ongi garbitu.

4.4.7. Ertzak egiteko makina

Makina hau taula aglomeratuei ertzak jartzeko oso baliagarria da. Makina sendoa da. Honen funtzionamendua, berriz, berogailu baten bidez kola berotu eta, pieza makinan sartuz, ertza ezartzea da. Pieza makina berak bultzatzen du arrabola batzuen bidez, eta zurginak pieza lagundu baino ez du egin behar. Ertza itsatsi ondoren, hortz batzuen bidez ertzaren soberakinak ebakitzen ditu; horrela, pieza makinatik amaituta irteten da, eta denbora asko aurrezten da.
Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinen barnealdea ongi garbitu, aldizka; hautsa kendu eta koipeztatu.

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Makina erabili ondoren, ongi garbitu.

4.4.8. Tornua eta tornu kopiatzailea

Makina-erreminta honen bidez pieza biribilak, zilindrikoak, kono formakoak eta esfera formakoak egin ditzakegu. Oinarri batez osatua dago; alde batean motorra eta tornu-burua ditu, eta beste aldean, puntua. Motorrak tornu-buruari ematen dio biraketa; puntua, berriz, pieza bi alboetatik bermatzeko da. Lanaren arabera, pieza tornu-buruan eta puntuaren artean lot dezakegu edota buruan bakarrik. Hemen erabiltzen diren erremintak trintxaren antzekoak dira, baina gorputz handiagodunak eta luzeagoak: eskoprea, trintxa, punta arrunta, gubia, etab. Pieza ongi ezarrita, lanari ekingo diogu. Pieza biraka dabilela, euskarri bat dugu erremintak ongi bermatzeko, eta eskuen trebetasuna baliatuz, lan egingo dugu. 

Tornu kopiatzaileak ere badaude. Horiek pieza berdin bat baino gehiago egin behar denean erabiliko ditugu. Txantiloi bat jarriko dugu behealdean, bi punturen artean, eta goialdean mekanizatu gabeko pieza ezarriko dugu. Kasu horretan, fresaren bidez mekanizatzen da. Behean gidari bat du, eta horren bidez, goiko hortzak mugimendu berdinak egingo ditu. Iraganaldi txikiak eman behar dira; horrela,  pieza berdina egitea lortuko dugu. 

Tornuan garrantzi handia du ardatz nagusiaren biraketa-abiadurak, hau da, bira minutukoak (b/min). Bira minutukoa mekanizatu beharreko piezaren diametroaren araberakoa izango da: zenbat eta diametro handiagoa, orduan eta abiadura txikiagoa.
Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinen barnealdea ongi garbitu, aldizka; hautsa kendu eta koipeztatu.

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Pieza ongi finkatuta dagoela ziurtatu. 

- Makina erabili ondoren, ongi garbitu.
[image: image72.jpg]


[image: image73.jpg]


[image: image74.jpg]D,

luzera



                   

4.4.9. Zenbakizko kontroleko makina. CNC 

CNC siglek (Computer Numerical Control) ordenagailu bidezko zenbakizko kontrola esan nahi dute. Sistema honen bidez, makinaren ekintza guztiak automatizatzen eta kontrolatzen dira. 

Gaur egun, zenbakizko kontroleko programazioa txirbil-arroketa bidezko mekanizazioa duten makina guztiei aplikatzen zaie. Industriek ekoizpen-kostuak murriztu behar dituzte, eta makinek ekoizpen automatizatuak eta malguak dituztenez, horretan laguntzen dute. Hala ere, esan behar da makina hauek ez zirela sortu fabrikazio-prozesuak hobetzeko, gero eta  lantzeko zailagoak ziren piezak mekanizatzeko baizik. 

CNC fresatzeko makina mahai sendo eta handi batez osatua dago. Fresaren ardatza, motorrarekin batera, zubi batean muntatua dago. Mekanizatzean, fresa da zubiarekin batera mugitzen dena, aurrera-atzera, ezker-eskuin eta gora-behera, eta materiala mahaian finkatuta dago aire bidezko euskarri batzuez baliatuz. Makina honen beste zatia ordenagailuak osatzen du. Ordenagailua makinatik at dago, eta kable bidez elkartuak daude. Informazio guztia ordenagailuak bidaliko dio makinari. Makina-erreminta hauen doitasuna izugarria da. 

Funtzionamendua honako hau da:

Lehenik, programa sartuko dugu ordenagailuan. Programa makinak pieza mekanizatzeko behar duen informazio guztia da. Programa egin,  ordenagailuan sartu, eta ondo dagoela egiaztatu ondoren, pieza makinaren gainean finkatuko dugu. Mekanizatzen hasi eta amaituko egingo dugu pieza. Pieza asko egin behar direnean, pieza askatu eta beste bat jarriko dugu, eta makina berriz ere abian jarri.

Lan-segurtasuna: 

- Segurtasun-babes guztiak erabili: botak, buzoa, betaurrekoak, kaskoak, bultzagailua, etab. 

- Makinaren babes-elementu guztiak ongi jarrita daudela ziurtatu.
- Euskarriak ongi finkatuta daudela ziurtatu.

- Pieza ongi finkatuta dagoela ziurtatu. 
- Makina erabili ondoren, ongi garbitu.

5.  Makinak zaintzea eta mantentzea

Makinak mantentzea ez da funtzio bat, betebehar bat baizik. Horrek kalitatearekin, segurtasunarekin eta errentagarritasunarekin du erlazioa. Aldizka, makinen mantentze-lana egin behar da. Kontuan hartu behar diren puntu batzuk hauek dira:

- Makinak erabili ondoren, ongi garbitu.

- Erreminta, hortz, fresa edota zerrak kamusten direnean, berehala aldatu edo zorroztu.

- Makinen barnealdea ongi garbitu, aldizka; hautsa kendu eta koipeztatu.

- Makinen ardatz mugikorrak ongi garbitu eta koipeztatu.

Hauek dira mantentzearen helburuetako batzuk:

- Makinaren akatsak saihestu, murriztu eta konpondu.

- Akatsen larritasuna murriztu.

- Makina gelditzea ekidin.

- Istripuak murriztu eta saihestu.

6.  Mihiztadurak
Orain, gehien erabiltzen diren mihiztadurak ikusiko ditugu:

6.1. Topekako mihiztadurak

Juntura mota arruntena da. Zurezko bi piezak mihiztatu gabe batzen dira. Mihiztadura mota hau ez da oso sendoa izaten, eta askotan, barnealdetik errefortzu bat jartzen zaio. 

6.2. Mihiztadura teilakatuak

Jangune-mihiztadurak izenez ere ezagutzen dira. Pieza baten ertz laua beste piezaren ertzaren jangunean ahokatzen da. 

6.3.   Zur-erdikako mihiztadurak
Zur-erdika bi piezek lodiera bera dutenean eta bakoitzaren jangunea piezen lodieraren erdia denean erabiltzen da. Mota askotakoak daude.

6.4.  Kaxa eta mihiaren mihiztadurak 
Mihiztadura sendoak dira. Bi piezetako bati mihia atera eta besteari kaxa egiten zaio; ondoren, pieza bat bestearen barnean sartzen da. Mihiaren lodiera bi piezen lodiera berekoa denean, piezaren lodieraren heren bat izaten da.

6.5.  Mihiaren eta artekaren mihiztadurak 
Gehienetan, estalduretan eta zutabe faltsuetan zatiketak egiteko edo apalak jartzeko-eta erabiltzen dira. 

6.6.  Miru-buztan mihiztadurak

Kaxa eta tiraderetan erabili ohi dira. Mihiek forma trapezoidala dute. Horrela, pieza bat bestetik ateratzeko erarik ez dago, goitik ez bada behintzat. Mihiztadura honek sendotasun handia du eta oso iraunkorra da. Makinaz edo eskuz egin daiteke. Mihien tamaina eta kopurua piezen zabaleraren araberakoak izango dira. Markatzeko konplexuak direnez, kontzentrazio asko eskatzen digute. Hiru eratakoak izan daitezke:

6.6.1. Miru-buztan irekia

6.6.2. Miru-buztan erdi estalia

6.6.3. Miru-buztan galdua edo ezkutua

    Miru-buztana egiteko hainbat era daude. Guk konpasa erabiliko dugu.

- Galgaren bidez, piezen lodiera hartuko dugu.

- Galgaren bidez, piezei mutur batean bi aldeak markatuko dizkiegu.

- Formulen bidez, mihi-kopurua eta a unitatea zein diren aterako dugu.

- Ondoren, a kopurua markatuko diogu mihiak eramango dituen piezari.

- Konpasa erabiliz, a-tik b-rainoko tartea zatikatuko dugu, hau da, kasu honetan, bederatzi zati berdinetan banatuko dugu.

- Piezaren beste aldetik gauza bera egingo dugu d-tik e-raino.

- Ondoren, piezaren luzeran eskuaira faltsuarekin, eta ertzean eskuairarekin markatuko dugu. 

- Pieza guztia markatu ondoren, beste piezaren mutur gainean ezarri eta mihiaren marrak pasako dizkiogu aurkako piezari.

- Bigarren pieza markatu. Bigarren honetan mihien kaxak izango dira markatu beharrekoak. 

- Bi piezak markatuta ditugunean, mekanizatzen hasi.

	 Mihi-kopurua = (Luzera / Lodiera) - 1




	      a = (Lodiera / 5)


7. Kolatzea
7.1. Kola zuria
Itsasgarri merkeena da eta erabiltzeko erraza. Honekin, zura, papera eta kartoia itsas ditzakegu. Lehortze-denbora ordu batetik hogeitalau ordu artekoa izan daiteke, lanaren, materialaren, tokiko tenperaturaren eta kolaren arabera. Hainbat kola zuri daude, azkar lehortzen direnak, arruntak, etab. 

- Erabiltzeko modua
Kola zuria kolatu behar den tokietan eman behar da, bi aldeetan. Gune jakin batzuetan zurak kola asko xurgatzen du, batez ere ertzean, eta beste geruza bat eman beharko diogu. Piezak ongi elkartu, eta sarjentak erabiliko ditugu piezak estutu eta lotzeko. 

Ate, leiho eta abarretan diagonalak ongi neurtu. Berdin neurtu ezean, ez dago ongi eskuairatua, eta kola lehortu aurretik, ongi eskuairatu behar da. Hori lortzeko, sarjentak eskuin-ezker edo diagonalean mugituko ditugu; sarjenta baten bidez estutu eta aurkako diagonala zabalduko dugu. Kopadura izanez gero, berriz, sarjentak gora-behera mugituko ditugu. 

Kolatu ondoren, trapu busti batekin, kola soberakinak kenduko ditugu, lehortu ondoren oso zaila baita kentzea. 

7.2.  Ukipen-kola

Kautxu sintetiko bidezko itsasgarria da. Hainbat material kolatzeko gai da: zura, plastikoa, zeramika, artelazkia, etab. Zurgintzan asko erabiltzen da ertzak jartzeko, baita xaflatzeko ere.

- Erabiltzeko modua
Geruza fin bat eman behar da kolatu behar diren bi aurpegi edo piezetan. 10-15 minutu itxaron ondoren, eta, kolak itsasten ez duenean, bi aldeak elkartuko dira. Ondoren, bi piezak elkarren kontra presio eginez, itsatsiak geldituko dira.  

Ertza kolatzean, behin itsatsita, ertz-mailu baten bidez sakatuko dugu ongi itsatsita gera dadin. Ertzaren soberakina trintxearen alakarekin, arrasparekin edota hortzarekin ebaki dezakegu. Lixa erabiliz, akabera emango diogu.
7.3. Itsasgarri termikoak

Materia termofusiblez osatuak dauden barratxoak dira. Pistola elektriko batean sartzen dira. Pistolak barratxoa berotu eta desegin egiten du. Erabiltzeko erraza da, eta segundo gutxian lehortzen da. 
8.  Zuraren akaberak
Zura haizearen eraginez herdoiltzen den zuntza da. Ongi babestua egon ezean, hotzak, beroak eta bat-bateko hezetasun-aldaketek ere honda dezakete. Akaberak, zuraren edertasuna areagotzeaz gain, ingurumeneko bat-bateko aldaketez, xilofagoez eta higaduraz babesten du. 

Akabera on bat lortzeko, kontuan izan behar da jarraitu beharreko prozesua:

8.1.  Mastikaztatu edo plastez bete

Zurean agertzen diren pitzadura eta zuloak estaltzeko erabiltzen dira. 

Prozesu horretarako, hainbat produktu daude:

· Kolorezko plastea
Ore lodi bat da. Akabera eman baino lehen erabiltzen da zuloak eta pitzadurak betetzeko. Kolore askotako zurak daudenez, plasteak ere kolore askotakoak daude.

· Zelulosazko orea

Eman beharreko akabera opakua bada, tarteak zelulosa arrunteko ore bat urarekin nahasita sortzen den ore lodiarekin beteko ditugu. 

· Goma-laka makiltxoak

Zuraren akatsak konpontzeko egokienak dira. Hauek ere akabera eman aurretik erabiltzen dira. Kolore askotakoak daude.

· Argizarizko makiltxoak

Argizari bidez emandako akaberetan bakarrik erabil ditzakegu. Horren gainean akabera-produktu gehienak ez dira lehortzen. 

8.2. Lixatu

Lixatzeko, lixa edo lizpapera erabiliko ditugu. Lizpaperak, partikula urratzailearen kopuruaren eta neurriaren arabera, lodiera askokotakoak daude. Honela sailkatzen dira: ale oso lodikoak (40-50 ale), ale lodikoak (60-80), ale ertainekoak (100-120),  ale finekoak (150-180) eta ale oso finekoak (240-400). Zenbaki horiek lizpaperaren zentimetro karratu bakoitzean zenbat ale dauden adierazten digute. Zenbakia zenbait eta handiagoa izan, akabera orduan eta leunagoa izango da. Akabera ona lortzeko jarraitu beharreko pausuak hauek dira:

- Lehenik, lixa lodiarekin iraganaldi bat emango diogu.

- Ondoren, lizpaper ertainarekin, beste iraganaldi bat.

- Bukatzeko, lixa finarekin azken iraganaldia emango diogu.

Zura bi eratara lixa dezakegu:

- Eskuzko lixaketa
Lehenik, egin behar den lanerako egokia den lizpapera aukeratuko dugu. Ondoren, artelazkizko zirian jartzeko zerrenda bat moztuko dugu; horrekin azalera lauak lixatuko ditugu. Lixatzean, ohol-mutur edo ertzekin kontuz ibili beharko da, horiek ez biribiltzeko. Piezaren ertzak alakatu nahi izanez gero, ziria alakan jarri, eta horrela lixatuko dugu. Lixatzeko piezek forma biribila badute, ziriak ere forma bera izan beharko du.

Lixatzean, lizpapera hautsez betetzen denez, eta kolpe txikiak emango dizkiogu hautsa paperetik askatzeko. 

Gainazala leundu denean, trapu heze bat pasako diogu zuraren alea kentzeko. Lehortzen utzi ondoren, azken lixatu aldia emango diogu. Prozesu hau horrela eginez, akabera ezin hobea emango diogu zurari. 

- Makina bidezko lixaketa
Lixagailu elektrikoak gainazal lau handiak lixatzeko erabiltzen dira. Hala ere,  gomendagarria izaten da akabera ona izateko, azken iraganaldia eskuz ematea. Lehen ikusi dugun moduan, lixagailu mota asko daude. (22-23. orrialdeak) 

8.3. Poroak estali

Prozesu hau zuraren poroen barnean produkturen bat sartzeko asmoz egiten da. Horren bidez zura zigilatzen da, eta bernizatzean, gainazal leun bat lortzen da. Poroak estali ezean, ez da gainazal bernizatu uniformea lortuko. 

8.3.1. Tindatzea
Zura tindatu nahi izanez gero, lehenik, tindua emango diogu. Horretarako, zurak garbi eta zuntzaren hariaren norabidean ongi lixatuta egon beharko du. Hainbat tindatze-era daude:

· Ur bidezko tindatzea

Hau oso ongi barneratzen da zurean. Nahiko geldoa da lehortzen. Tindua lehortuta, edozein akabera eman diezaiokegu zurari. 

Tinduaren nahasketa aurrez egina edo tindu-hautsa erosten da. Hautsa erosiz gero, norberak egin beharko du nahasketa.

· Alkohol bidezko tindatzea

Tindatze hau azkar lehortzen da, eta emateko orduan, trebetasun handia eskatzen du. Iraganaldiak asko nabaritzen dira, eta kontu handia izan behar da ertzekin, batez ere. 

· Olio bidezko tindatzea

Tindu mota hau nahastuta saltzen da. Azkar lehortzen den produktua da. 
Piezak tindatu aurretik, proba bat egiten da zur bereko oholtxo bat hartuta. Horrela, utziko digun akabera modua ikusiko dugu. Zur mota asko daude, eta bakoitzak bere era du tindua xurgatzeko; lehortutakoan, zeinek bere kolorea hartzen du. Gainazal lau bat tindatzeko, brotxa edo belakiaren bidez egingo dugu. Zuntzaren noranzkoan emango dugu tindu geruzatxo bat; ertzetan, berriz, kontu handiarekin emango dugu, iraganaldiak nabari ez daitezen. Tindu-geruza eman ondoren, trapu busti bat pasako dugu gainaza, kolorea ongi banatzeko eta sobera den tindua kentzeko. Ondoren, poroak estali eta 240-320-ko lizapaperarekin lixatuko dugu. Lan hori behin eta berriz egin dezakegu, poroak ongi estalita geratu arte.

8.4. Bernizak

Produktu hauek benetako babes iragazgaitz bat sortzen dute, zura ingurumeneko bat-bateko aldaketetatik babestuz. Bernizak zurean emateko pistola erabili ohi da, baina brotxa ere erabil dezakegu. Pistola ongi erabiliz, kalitatezko akabera bat lortuko dugu. Dena den, brotxekin bezala, pistolak erabili ondoren, ongi garbitu behar dira.  

Hainbat berniz mota daude; hona hemen, horietako batzuk:

8.4.1. Berniz sintetikoak
Hauen ezaugarri nagusia elastikotasuna da. Gaur egun gutxi erabiltzen dira. Brotxaren bidez ematen dira, eta lehortzeko denbora asko behar dute. 
8.4.2. Nitrozelulosazko bernizak

Hauek, gehienetan, nitrozelulosa eta erretxina gehituz prestatzen dira. Pistolaz ematen dira. Berniz hauek elastikotasun handia dute, eta nitrozelulosarekin nahasi, estaldura-ahalmena eta itsasgarritasuna areagotu egiten da.

8.4.3. Poliuretanozko bernizak
Prozesu gehienetan erabiltzen dira. Bi osagaidunak dira; bi erretxinaren arteko erreakzio kimikoaren ondorioz lortzen dira. Polimero izeneko erresistentzia handiko molekula osatzen dute. Horrek ematen dizkion ezaugarriak hauexek dira: gogortasuna, itsasgarritasuna, elastikotasuna, gardentasuna, distira, lehortze-abiadura, etab.

8.4.4. Lakak
Oreekin pigmentatutako erretxinak dira, proportzio egokian nahastuta, betiere. Koloreztaturiko akabera opakuentzat erabiltzen dira. Berniz pigmentatu ere dei diezaiokegu. Gogortasun handia eta nahikoa elastikotasuna dute. Laka hauek emateko zailak izaten dira. Akabera uniforme bat lortzeko, prozesua asko zaindu behar da.
8.4.5. Kanpoko bernizak
Kanpoaldera jotzen duten leiho, ate, enbor eta abarren azala, denbora aurrera joan ahala, zartatu eta altxatu egiten da. Hori ingurumeneko bat-bateko aldaketengatik gertatzen da, hau da, kanpoaldean zurak jasaten duen dilatazio- eta uzkurdura-mugimenduen ondorioz. Kanpoaldean instalatu behar diren zurentzat ezaugarri oso elastikoak dituzten bernizak erabiltzea gomendatzen da: adibidez, sintetikoak eta poliuretanozkoak. 
8.4.6. Ur-bernizak

Gaur egun, joera ekologiko berrietara egokituz, ur-bernizak asko erabiltzen dira. Hauek gutxiago kutsatzeko sortu ziren. Ur-dispertsioko eta izaera poliuretano-akrilikozko erretxinak dira. Gogortasun eta elastikotasun handia lortzen dute, baina ez dute erresistentzia-kimiko oso ona. Brotxaren edo pistolaren bidez ematen dira. 

Gogoratu bernizak ematean segurtasun-arau guztiak jarraitu eta babes-elementu guztiak erabili beharko ditugula.

9. Finkapen-elementuak eta burdineria

9.1. Banda motak

Ondorengo lerroetan merkatuan aurkituko ditugun banda arruntenak aipatuko ditugu:

9.1.1.  Liburu-bandak

Banda hauek zurgintza eta altzarigintzan asko erabiltzen dira. Zurean sartzeko eginak daude. Forma estua dute, eta, gehienbat, ateen ertzetan ezartzeko dira.

9.1.2.   Hegal-bandak
Liburu-banden antzeko bandak dira, baina hegal zabalagoak dituzte. Idazmahaiko tapa eraisgarrietan, mahaien hegaletan eta antzekoetan erabiltzen dira.

9.1.3. Ezkutuko bandak

Ate, leiho edo tapak liburuen antzera irekitzea nahi dugunean erabiltzen dira. Banda bakoitza horien ertzetan sartzen diren bi zilindroz osatua dago. 

9.1.4.   Kaxola-bandak 

Gehienek bi hegalez osaturiko kasko itxurako gorputza dute. Banda hauek ateetan zulagailuarekin eginiko kaxetan ahokatzen dira; altzariaren alde batean bi hegalez osaturiko plantxak ezartzen dira, eta bertan atea lotu.

Plantxa hauek atea gora-behera eta kanpora-barrura mugitzeko aukera ematen digute, dituzten torloju batzuk estutuz edo askatuz. Banda hauen kaskoen neurria, gehienetan, 35 mm-ko diametrokoa izaten da, nahiz eta bestelako diametro eta sakontasunekoak ere egon. Kaskoaren neurria materialaren loditasunaren araberakoa izaten da. Banda hauek altzarietako ateak bata bestearen ondoan jarriz irekitzean elkar ez jotzeko aukera ematen digute.

9.1.5.   Konpas-bandak

Mota honetako bandak altzaria itxita dagoenean erabat ezkutuan geratzen dira. 

9.1.6.   Piano-bandak

Banda hauek tapa edo ate eraisgarrietan erabiltzen dira. Liburu-banden  antzekoak dira; hauek, ordea, askoz luzeagoak izaten dira. Nahi dugun neurrira ebaki ditzakegu, bilkarian baitatoz. 

9.1.7.   Gontzak 

Bi piezaz osaturik daude, bata arra eta bestea emea. Emea atean edo leihoan jartzen da, eta arra markoan lotzen da. Banda hauek desmuntagarriak dira, eta, gehienetan, ate eta leihoetan erabiltzen dira, baita kontraleihoetan ere. 

Gontzak eskuinekoak eta ezkerrekoak daude. Ate edo leiho bakoitzean zein jarri behar dugun jakiteko, kanpoaldetik begiratu, eta zein aldetara zabaltzen diren kontuan hartuta, alde horretako gontzak eskatuko ditugu. 

9.2. Sarrailak

Hauek ixte-mekanismoak dira. Ondorengo lerroetan gehien erabiltzen diren sarrailak aipatuko ditugu:

9.2.1.   Armairu-sarraila zuzenak

Ateen barnetik lotzen dira torlojuekin. Gehienek bi aldeetan erabiltzeko aukera ematen digute, hau da, ezker edo eskuineko ateentzat balio dute. Atearen aurrealdean eta atzealdean, heldulekuaren karratutxoarentzat, zuloa egin behar da.  

9.2.2.   Tiradera-sarrailak

Hauek heldulekuetan erabiltzen dira. Horien aurrealdean jartzen dira.
[image: image90.jpg]





9.2.3.   Hozkatutako sarrailak

Besteak baino garbiagoak dira. Hauek jarri ahal izateko, atean arteka bat egin behar da. Kisketa alde batera ateratzen denez, eta sarraila biratu ezin dugunez, ezker edo eskuinekoak beharko ditugu. Atearen aurrealdean eta atzealdean, heldulekuaren karratutxoarentzat, zuloa egin behar da.  

Ateak ezker edo eskuinekoak diren jakiteko, kanpoaldetik begiratu, eta zein aldetara zabaltzen diren kontuan hartuta, alde horretako sarrailak eskatuko ditugu. 

9.2.4.   Landatutako sarrailak

Gaur egun, gehien erabiltzen diren sarrailak dira. Atearen ertz batean irekitako kaxa batean ahokatzen dira. Hauen instalazioa besteena baino konplexuagoa da; denbora gehiago behar izaten du. Bi aldeetarako balio dute, ezkerra zein eskuina. Horretarako, kisketari buelta emango diogu. Atearen aurrealdean eta atzealdean, heldulekuaren karratutxoarentzat, zuloa egin behar da.  

9.2.5.   Landatutako kisketak

Antzina, logeletako ateetan jartzen ziren. Gaur egun, berriz, baserrietan eta etxe edo eraikin zaharretan bakarrik ikusten dira. Atearen aurrealdean eta atzealdean, heldulekuaren karratutxoarentzat, zuloa egin behar da.  

9.2.6.   Mihi zuzeneko sarrailak 

Idazmahaiko tapa edo ateetan erabiltzen dira. Horren giltza sakatu eta biratuta, malguki-kisketa bati eragiten zaio, eta sarraila irekitzen da. 
9.2.7.   Sarraila amerikarrak
Lehen, logeletako ateetan ezartzen ziren; gaur egun, ordea, gutxi erabiltzen dira. Horiek instalatzeko, txantiloi bat erabiltzen da. Atearen aurrealdean eta atzealdean, heldulekuaren karratutxoarentzat zuloa, egin behar da.  

9.2.8.   Segurtasun handiko sarrailak

Sarraila hauek segurtasun handia ematen dute. Etxebizitzen sarrerako ateetan ezartzen dira. Mota askotakoak daude: segurtasunezko morroiloak, segurtasun handiko sarrailak 3 edo 5 aingurarekin, segurtasun handiko zilindroak kopiaezinezko giltzarekin, etab. 
9.3. Heldulekuak

Hauen funtzioa ate, leiho edota kaxa bat irekitzen laguntzea da. Forma, kolore eta mota askotakoak daude. Denborarekin, heldulekuen diseinua hobetzen joan da; gaur egun, dekorazio-elementu gisa ere erabiltzen dira. 

9.4. Iltzeak

Iltze-aukera handia dugu. Orain, zurgintza eta altzarigintzan gehien erabiltzen direnak aipatuko ditugu:

9.4.1. Iltze burulauak

Sendoak dira eta ongi heltzen diote. Hauen eragozpena burua da, agerian geratzen baita. 25-150 mm-ra bitartekoak izan daitezke.

9.4.2. Iltze burugabeak

Ez dira burulauak bezain sendoak. Hauek buru txikikoak dira, eta erraz ezkutatzen dira zurean. Topekako eta ingletekako junturetan erabiltzen dira. Hauen luzera 40-100 mm-ra bitartekoa izaten da.

9.4.3. Iltze obalatuak

Hauek zura pitzatzeko arriskua gutxitzen dute. Burua zurean ezkuta daiteke, eta luzera 25-150 mm-ra bitartekoa izaten da.

9.4.4. Iltzetxo burugabeak
Zurgintzan eta altzarigintzan gehien erabiltzen diren iltze txiki eta estuak dira. Frisoa, leihozangoak, atezangoak, etab. instalatzeko erabiltzen dira. Iltzetxo burugabeen tamaina txikia denez, erraz ezkutatzen dira; ondoren, koloreetako argizariarekin disimulatzen dira. 12-50 mm-ra bitartekoak aurki ditzakegu. 

9.4.5. Altzairuzko iltzeak

Iltze hauek zokalo edo errodapiak paretan iltzatzeko erabiltzen dira, batez ere. 

Lehen, iltze hauek eskuz sartzen baziren ere, gaur egun, iltzatzeko pistolak erabiltzen ditugu, nahiz eta lan batzuetan oraindik eskuz sartu.
9.5. Torlojuak eta tirafondoak

Elementu hauek askotan zurezko bi pieza elkarri atxikitzeko erabiltzen dira, baita heldulekuak, bandak eta sarrailak kokatzeko ere. Gehienak altzairuzkoak dira; hala ere, aparteko gogortasuna behar dugunean, torloju galbanizatuak erabiliko ditugu, oso gogorrak baitira. Zurgintzan eta altzarigintzan ongi bereizi behar ditugu torlojuak eta tirafondoak.

9.5.1. Torlojuak

Hauek alderen aldeko zuloa eginez lotzen dira. Ez dute puntarik, eta alde batetik sartu eta bestetik azkoinarekin estutzen dira. Barautsaren diametroak torlojuaren diametroa baino handiagoa edo bera izan beharko du. 

9.5.2. Tirafondoak

Zurgintzan eta altzarigintzan gehien erabiltzen den burdineria da. Hauek punta badute, eta sartzearekin bat, zurean biratzen dira. Tirafondoak zurean sartzeko, komeni izaten da lehenik zulagailuarekin zuloa egitea. Zulo horrek tirafondoaren diametroa baino milimetro bat txikiagoa izan beharko du gutxienez; adibidez, 4 mm-ko diametrodun tirafondoarentzat 3 mm-ko barautsa erabiliko dugu. Zuloa egin ezean, askotan zura pitzatzen da edota, zur gogorretan, tirafondoa ez  da sartzen.

Torloju eta tirafondoen neurriak honela azaltzen dira: 

Adibidez: 5 x 20 mm

- Luzera: puntatik burura dagoen distantzia da. Torlojuetan, buruak tope egin arteko neurria, eta, tirafondoetan, berriz, zurean sartzen den guztia. Adibidean agertzen den kasuan 20 mm-ko luzera izango luke. 

- Zabalera: tirafondoen zabalera diametroa da, ez haren buruarena, haren hariarena baizik. Adibideko kasuan, 5 mm-ko diametrodun torlojua edo tirafondoa izango litzateke.

Paretan, hormigoian, zeramikan, lurrean eta antzekoetan tirafondoak ez dira sartzen. Horretarako, plastikozko tako bat sartzen da eta atzetik tirafondoa. Takoaren diametroko zuloa egingo dugu lehenbizi. Takoa sartuko dugu, eta ondoren, tirafondoa. 

Gaur egun, tirafondoek mota askotako buruak dituzte:

9.5.2.1. Arteka arrunteko tirafondoak
Buruan arteka bat dute. Tirafondo hauek biratzeko bihurkinak puntalaua edo puntazuzena izan behar du. Gaur egun, gutxi erabiltzen dira. 

9.5.2.2. Izar-burudun tirafondoak

Buru barnean gurutze tankerako forma dute. Bihurkinak ere izar moduko burua du, eta ongi eusten dio biratzean. Tirafondo hauek maiz erabiltzen dira.

9.5.2.3. Torx-burudun tirafondoak

Apurka-apurka merkatuan sartzen hasi dira, eta geroz eta gehiago erabiltzen dira. Burua izar antzeko formakoa dute, eta bihurkinaren punta oso ongi txertatzen da biratzean. 

[image: image101.jpg]luzera




9.5.2.4. Allen-burudun tirafondoak

Hauek taula manufakturatuetan erabiltzen dira, batez ere. Allen-burudunak aglomeratu erako altzariak egiten dira. Oso sendoak dira, bestalde.  

9.6. Mihiztadura-burdineriak

Mota askotakoak daude; gehienetan, altzariak muntatu eta desmuntatzeko erabiltzen dira, nahiz eta mihiztadura finkoetan ere erabili. Gaur egun, asko erabiltzen direnak espekak dira. Mihiztadura-burdineria hauen helburua altzarien kanpoaldetik burdineriarik ez ikustea da.

Bi piezaz osaturik daude: esparragoa eta espeka. Esparragoa alboko piezan sartzen da; balda edo beste piezan, berriz, ertz batean esparragoarentzako zuloa egiten da,  eta espekarentzako zuloa alde batean. Esparragoa ertzeko zuloan sartu, bi piezak elkartu eta espeka sartzen da. Ondoren, espeka biratuz, bi piezak erantsita geratzen dira. 

Altzari bat beste batekin lotzeko burdineriak ere badaude.

10.   Zurgintza-hiztegia    (euskara-gaztelania)
             EUSKARA                                                       GAZTELANIA
	adabegi
	nudo

	aho
	filo

agujero del encaje; caja

	ahokadura
	ajuste,encaje, embocadura

	ahokaleku
	alojamiento

	ahokatu
	ajustar, encajar

	aihotz
	machete, podadera

	akabera
	acabado

	alaka
	bisel, chaflán

	alakaketa
	biselado

	alakatu
	biselar, achaflanar

	alakatzeko makina
	biseladora, achaflanadora

	aliketak
	alicates

	altzairu
	acero

	altzari
	mueble

	angelu
	inglete

	arbastatu
	desbastar

	arbastu
	desbaste

	argizaiol
	tablilla donde se enrosca la cera

	argizari
	cera

	arrabota
	cepillo

	arrabotaketa
	cepillado

	arrabotatu
	cepillar

	arrabotatzeko makina
	cepilladora

	arrakala, pitzadura
	raja, grieta, fisura

	arraspa
	escofina

	arteka
	ranura, canal

	artekatu
	ranurar, acanalar

	artezketa
	rectificado

	arteztu
	rectificar

	artezteko makina
	rectificadora

	albotiko bista
	perfil, vista lateral

	aurretiko bista
	alzado, vista frontal

	azkoin
	tuerca 

	banda
	bisagra

	barauts
	broca

	barauts-etxe
	portabrocas

	belaki
	esponja

	beran
	bedano, buril, escoplo

	berniz
	barniz

	bihurkin
	destornillador

	birabarki
	berbiquí

	bilkari
	rollo

	bizar
	rebaba

	bozel
	bocel

	doi
	preciso

	doikuntza
	ajuste, reglaje

	doitasun
	precisión

	doitu
	ajustar

	ehundura
	textura

	egozkailu
	botador

	erlaitz
	pestaña

	errasketa
	rasqueta

	erregela
	regla

	erro
	gozne

	ertz
	canto, borde, arista

	eskopre
	escoplo

	eskuaira
	escuadra

	eskuairagailu
	escuadradora

	espeka
	excéntrica

	estaldura
	revestimiento

	estrabe, listoi
	listón

	euskarri
	soporte

	ezpal
	astilla

	fresa
	fresa

	fresa-etxe
	portafresas

	fresaketa
	fresado

	fresatu
	fresar

	fresatzeko makina
	fresadora

	gidari
	guía

	giltza
	llave

	ginbalet, daratulu
	barrena

	goitiko bista
	planta

	gontza
	pernio

	gramil
	gramil

	gubia
	gubia

	hagaxka
	varilla

	hagaxka-ebakitzaile
	cortavarillas

	hantura
	hinchazón

	hari
	rosca (de tornillo)

alambre (de metal)

veta (de la madera)

	haritz-zur
	madera de roble

	harraska
	fregadero

	helduleku
	tirador

	herrestan eraman, herrestatu
	arrastrar

	hortz
	cuchilla

	iltze
	clavo

	inausketa
	poda

	ingude
	yunque

	iritzira, gutxi gorabehera
	a ojo

	jan, higatu
	rebajar

	jangune
	rebajo

	kabila, ziri
	clavija, pasador

	kako
	gancho

	kako-iltze
	alcayata, escarpia

	kalibre
	calibre

	kamuts
	desafilado

	karraka, lima
	lima

	karratu
	cuadrado

	kartaboi
	cartabón

	kisketa
	pestillo

	konpas
	compas

	kopatu, kurbatu
	alabear, curvar

	koskadura
	picadura, talla

	kurbi, garlopa
	garlopa

	kurrikak
	tenazas

	kuxin
	cojín

	larako, ziri
	pasador, clavija

	lauki
	cuadrilátero

	lekeda
	cola de pegar

	lizpaper, lixa
	papel de lija

	luzerako
	larguero

	luzagarri
	alargadera

	mailu
	martillo

	malgu
	flexible

	malguki
	muelle

	maratila
	aldabilla

	marratu
	trazar

	marraztu
	dibujar

	marruskatu
	frotar, friccionar

	arrabotaketa
	cepillado

	mazo
	mazo

	mihi
	espiga, lengüeta

	mihiztadura
	ensamblaje, machiembrado

	mihiztatu
	ensamblar, machiembrar

	miru-buztan
	cola de milano

	morroilo
	cerrojo

	ohol, taula
	tabla

	oholtxo
	tablilla

	ore
	pasta

	pago-zur
	madera de haya

	perdoi
	tolerancia

	piezakatu
	despiece

	pipi
	carcoma

	pitzatu
	agrietarse

	profil
	perfil

	sabeldu
	abombar

	sagar, helduleku
	pomo

	sarjenta
	cárcel, sarjenta

	sarraila
	cerradura

	sarraila-zulo
	ojo de la cerradura

	sorbatz
	filo, arista

	suhatzak
	tenacillas, tenazas para el fuego

	taiel

hotzeko taiel, hotzeko zizel
	tajadera

cortafrio

	tatxet
	tachuela

	tirafondo, gabila
	tirafondo

	torloju
	tornillo

	tornu
	torno

	tornuzil
	tornillo de banco

	triangelu
	triangulo

	trintxa
	formón

	txantiloi
	plantilla, patrón

	txarrantxa, eskuila
	cepillo de alambre, carda

	tindatu
	tintar

	tindu
	tinte

	tipula itxura
	acebolladura

	tiradera
	cajón

	txertatu
	insertar, introducir

	txirbil
	viruta

	ukipen-kola
	cola de contacto

	uzkurdura
	contracción

	xafla
	chapa

	xixel
	buril, bedano, escoplo

	xixelkatu
	escoplear

	zeharreko
	travesaño

	zehatz

